ຄຳ​ຖາມ​ທີ່​ມັກ​ຖາມ​ກ່ຽວ​ກັບ​ອາຫານ​ຟຣີ ​ແລະ​ ອາຫານ​ລາຄາ​ຜ່ອນ​ຢູ່​ໂຮງຮຽນ
​ສະບາຍດີ​ພໍ່​ແມ່/ຜູ້​ປົກຄອງ:
​ເດັກນ້ອຍ​ຕ້ອງການ​ອາຫານ​ທີ່​ດີ​ຕໍ່​ສຸຂະພາບ​ເພື່ອ​ຮຽນ​ໜັງສື. [Name of School/School District] ​ສະໜອງ​ອາຫານ​ທີ່​ດີ​ຕໍ່​ສຸຂະພາບ​ໃນ​ທຸກໆ​ວັນ​ເຂົ້າ​ຮຽນ. ອາຫານ​ເຊົ້າ​ລາຄາ [$]; ອາຫານ​ທ່ຽງ​ລາຄາ [$]. ​ລູກ​ຂອງ​ທ່ານ​ອາດ​ຈະ​ມີ​ຄຸ​ນສົມບັດ​ໄດ້​ຮັບ​ອາຫານ​ຟຣີ ຫຼື ອາຫານ​ລາຄາ​ຜ່ອນ. ລາຄາ​ຜ່ອນ​ແມ່ນ [$] ສໍາລັບ​ອາຫານ​ເຊົ້າ ​ແລະ [$] ສຳລັບ​ອາຫານ​ທ່ຽງ. ຊຸດ​ຂໍ້​ມູນ​ນີ້​ລວມມີ​ຄຳ​ຮ້ອງ​ສະໝັກ​ຂໍ​ເອົາ​ຜົນ​ປະ​ໂຫຍ​ດອາຫານ​ຟຣີ ຫຼື ອາຫານ​ລາຄາ​ຜ່ອນ ​ແລະ ຊຸດ​ຄຳ​ແນະນຳ​ລະອຽດ. ຂ້າງ​ລຸ່ມ​ແມ່​ນບາງ​ຄຳ​ຖາມ​ ​ແລະ ຄຳ​ຕອບ​ທົ່ວ​ໄປ​ເພື່ອ​ຊ່ວຍ​ທ່ານ​ໃນ​ຂະ​ບວນຄຳ​ຮ້ອງ​ສະໝັກ.
1. ​ໃຜ​ແດ່​ສາມາດ​ໄດ້​ຮັບ​ອາຫານ​ຟຣີ ຫຼື ອາຫານ​ລາຄາ​ຜ່ອນ? 
· ​ເດັກນ້ອຍ​ທຸກ​ຄົນ​ໃນ​ຄົວ​ເຮືອນ​ທີ່​ໄດ້​ຮັບ​ຜົນ​ປະ​ໂຫຍ​ດຈາກ [State SNAP], [the Food Distribution Program on Indian Reservations (FDPIR)] ຫຼື [State TANF], ​ແມ່ນ​ມີ​ສິດ​ໄດ້​ຮັບ​ອາຫານ​ຟຣີ.
· ​ເດັກ​ໃນ​ຄວາມ​ອຸປະຖຳ​ທີ່ຢູ່​ພາຍ​​ໃຕ້ຄວາມ​ຮັບຜິດຊອບ​ທາງກົດໝາຍ​ຂອງ​ອົງການ​ດູ​ແລ​ອຸປະຖຳ​ເດັກ ຫຼື ສານ​ແມ່ນ​ມີ​ສິດ​ໄດ້​ຮັບ​ອາຫານ​ຟຣີ. 
· ​ເດັກນ້ອຍ​ທີ່​ເຂົ້າ​ຮ່ວມ​ໂຄງການ Head Start ຂອງ​ໂຮງຮຽນ​ຂອງ​ເຂົາ​ເຈົ້າ​ແມ່ນ​ມີ​ສິດ​ໄດ້​ຮັບ​ອາຫານ​ຟຣີ.
· ​ເດັກນ້ອຍ​ທີ່​ຕອບ​ສະໜອງ​ໄດ້​ຄຳ​ນິຍາມ​ຂອງຜູ້​ຂາດ​ບ່ອນຢູ່​ອາ​ໄສ, ​ໜີ​ຈາກ​ເຮືອນ ຫຼື ຍ້າຍ​ຖິ່ນ ​ແມ່ນ​ມີ​ສິດ​ໄດ້​ຮັບ​ອາຫານ​ຟຣີ.
· ​ເດັກນ້ອຍ​ອາດ​ຈະ​ໄດ້​ຮັບ​ອາຫານ​ຟຣີ ຫຼື ອາຫານ​ລາຄາ​ຜ່ອນ ຖ້າ​ລາຍ​ຮັບ​ຄົວ​ເຮືອນ​ຂອງ​ທ່ານ​ຢູ່​ພາຍ​ໃນ​ຂີດ​ກຳນົດ​​ໃນ​ຂໍ້​ກຳນົດ​ການ​ມີ​ສິດ​ດ້ານ​ລາຍ​ຮັບ​ຂອ​ງລັດຖະບານ​ກາງ. ​ເດັກນ້ອຍ​ອາດ​ຈະ​ມີ​ສິດ​ໄດ້ຮັບ​ອາຫານ​ຟຣີ ຫຼື ອາຫານ​ລາຄາ​ຜ່ອນ ຖ້າ​ລາຍ​ຮັບ​ຄົວ​ເຮືອນ​ຂອງ​ທ່ານ​ຢູ່​ທີ່ ຫຼື ຕໍ່າ​ກວ່າຂີດ​ຈຳກັດ​ໃນ​ຕາຕະລາງ​ນີ້. 

	ຕາຕະລາງ​ລາຍ​ຮັບ​ທີ່​ມີ​ສິດຂອ​ງລັດຖະບານ​ກາງ​ສຳລັບ​ສົກ​ປີ________

2. [bookmark: _GoBack]ຂ້ອຍ​ຈະ​ຮູ້​ໄດ້​ແນວ​ໃດ​ວ່າ​ລູກ​ຂອງ​ຂ້ອຍ​ມີ​ຄຸນສົມບັດ​ເປັນ​ຜູ້​ຂາດ​ທີ່ຢູ່​ອາ​ໄສ, ຍ້າຍ​ຖິ່ນ ຫຼື ໜີ​ຈາກ​ເຮືອນ? ສະມາຊິກ​​ຄົວ​ເຮືອນ​ຂອງ​ທ່ານຂາດ​ທີ່ຢູ່​ຖາວອນ​ບໍ? ທ່ານ​ກຳລັງ​ພັກ​ຢູ່​ຮ່ວມ​ກັນ​ໃນ​​ສະຖານ​ສົ​ງ​ເຄາະ, ​ໂຮງ​ແຮມ ຫຼື ບ່ອນຢູ່​ຊົ່ວຄາວ​ອື່ນ​ບໍ? ຄອບຄົວ​ຂອງ​ທ່ານ​ຍ້າຍ​ບ່ອນຢູ່​ຕາມ​ລະດູ​ການ​ບໍ? ມີ​ເດັກນ້ອຍ​ທີ່​ອາ​ໄສ​ຢູ່​ນຳ​ທ່ານ​ຜູ້​ທີ່​ໄດ້​ເລືອກ​ອອກ​ຈາກ​ຄອບຄົວ ຫຼື ຄົວ​ເຮືອນ​ກ່ອນ​ນີ້​ຂອງ​ເຂົາ​ເຈົ້າ​ບໍ? ຖ້າ​ທ່ານ​ເຊື່ອ​ວ່າ​ເດັກນ້ອຍ​ໃນ​ຄົວ​ເຮືອນ​ຂອງ​ທ່ານ​ຕອບ​ສະ​ໜອງ​ໄດ້​ລາຍ​ລະອຽດ​ເຫຼົ່ານີ້ ​ແລະ ບໍ່​ໄດ້​ຮັບ​ການ​ແຈ້ງ​ບອກ​ວ່າ​ເດັກນ້ອຍ​ຂອງ​ທ່ານ​ຈະ​ໄດ້​ຮັບ​ອາຫານ​ຟຣີ, ກະລຸນາ​ໂທ​ຫາ ຫຼື ອີ​ເມ​ວຫາ [school, homeless liaison or migrant coordinator]. 
3. ​ຂ້ອຍ​ຈຳ​ເປັນຕ້ອງ​ປະກອບ​ຄຳ​ຮ້ອງ​ສະໝັກ​ສຳລັບ​ເດັກ​ແຕ່ລະຄົນ​ບໍ?  ບໍ່. ​ໃຊ້ ຄຳ​ຮ້ອງ​ສະໝັກ​ຂໍ​ອາຫານ​ຟຣີ ຫຼື ອາຫານ​ລາຄາ​ຜ່ອນ​ອັນ​ດຽວ​ສຳລັບ​ນັກຮຽນ​ທຸກ​ຄົນ​ໃນ​ຄົວ​ເຮືອນ​ຂອງ​ທ່ານ. ​ພວກ​ເຮົາ​ບໍ່​ສາມາດ​ອະນຸມັດ​ຄຳ​ຮ້ອງ​ສະໝັກ​ທີ່​ບໍ່​ສຳ​ເລັດ, ສະ​ນັ້ນ ຈົ່ງ​ແນ່​ໃຈ​ໃຫ້​ໄດ້​ປະກອບ​ຂໍ້​ມູນ​ທີ່​ຈຳ​ເປັນ​ທັງ​ໝົດ. ສົ່ງ​ຄຳ​ຮ້ອງ​ສະໝັກ​ທີ່​ປະກອບ​ຂໍ້​ມູນ​ແລ້ວ​ຫາ: [name, address, phone number].
4. ຂ້ອຍ​ຄວນ​ປະກອບ​ຄຳ​ຮ້ອງ​ສະໝັກ​ຢູ່​ບໍ ຖ້າ​ຂ້ອຍ​​ໄດ້​ຮັບ​ຈົດໝາ​ຍ​ໃນ​ສົກຮຽນ​ນີ້​ທີ່​ບອກ​ວ່າ​ລູກ​ຂອງ​ຂ້ອຍ​ໄດ້​ຮັບ​ອະນຸມັດ​ສຳລັບ​ອາຫານ​ຟຣີຢູ່​ແລ້ວ?  ບໍ່, ​ແຕ່​ກະລຸນາ​ອ່ານ​ຈົດໝາຍ​ທີ່​ທ່ານ​ໄດ້​ຮັບ​ໃຫ້​ລະອຽດ ​ແລະ ປະຕິບັດ​ຕາມ​ຄຳ​ແນະນຳ. ຖ້າ​ເດັ​ກນ້ອຍ​ໃດໆ​ກໍ​ຕາມ​ໃນ​ຄົວ​ເຮືອນ​ຂອງ​ທ່ານ​ຫາຍ​ໄປ​ຈາກ​ການ​ແຈ້ງ​ບອກ​ການ​ມີ​ສິດ​ຂອງ​ທ່ານ, ​ໃຫ້​ຕິດ​ຕໍ່​ຫາ [name, address, phone number, e-mail] ​ໃນ​ທັນທີ.
5. ​ຂ້ອຍ​ສາມາດ​ສະໝັກ​ທາງ​ອອນ​ລາຍ​ໄດ້​ບໍ? ​ໄດ້! ພວກ​ເຮົາ​ສົ່ງ​ເສີມ​ໃຫ້​ທ່ານ​ປະກອບ​ຄຳ​ຮ້ອງ​ສະໝັກ​ທາງ​ອອນ​ລາຍ​ແທນ​ຄຳ​ຮ້ອງ​ສະໝັກ​ທີ່​ເປັນ​ເຈ້ຍ​ຖ້າ​ທ່ານ​ສາມາດ​​ເຮັດ​ໄດ້. ຄຳ​ຮ້ອງ​ສະໝັກ​​ທາງອອນ​ລາຍມີ​ຂໍ້​ກຳນົດ​ດຽວ​ກັນ ​ແລະ ຈະ​ຖາມ​​ເອົາ​ຂໍ້​ມູນ​ດຽວ​ກັນ​ກັບ​ຄຳ​ຮ້ອງ​ສະໝັກ​ແບບ​ເປັນ​ເຈ້ຍ. ​ເຂົ້າ​ເບິ່ງ [website] ​ເພື່ອ​ເລີ່​ມ ຫຼື ຮຽນ​ຮູ້​ເພີ່ມ​ເຕີມ​ກ່ຽວ​ກັບ​ຂະ​ບວນການ​ສະໝັກ​ທາງ​ອອນ​ລາຍ. ຕິດ​ຕໍ່​ຫາ [name, address, phone number, e-mail] ຖ້າ​ທ່ານ​ມີ​ຄຳ​ຖາມ​ຕ່າງໆ​ກ່ຽວ​ກັບ​ການ​ສະໝັກ​ທາງ​ອອນ​ລາຍ.
6. ​ຄຳ​ຮ້ອງ​ສະໝັກ​ຂອງ​ລູກ​ຂ້ອຍ​ໄດ້​ຮັບ​ອະນຸມັດ​ໃນ​ປີ​ກ່ອນ.  ຂ້ອຍ​ຈຳ​ເປັນ​ຕ້ອງ​ປະກອບ​ຄຳ​ຮ້ອງ​ສະໝັກ​ໃໝ່​ບໍ?  ​ແມ່ນ.  ຄຳ​ຮ້ອງ​ສະໝັກ​ຂອງ​ລູກ​ທ່ານ​ພຽງ​ແຕ່​ໃຊ້​ໄດ້​ສຳລັບ​ສົກຮຽນ​ນັ້ນ​ ​ແລະ ສຳລັບ​ສອງ​ສາມ​ວັນ​ທຳ​ອິດ​ຂອງ​ສົກຮຽນ​ນີ້​ ຈົນ​ຮອດ​ວັນ​ທີ [date]​.  ທ່ານ​ຕ້ອງ​ສົ່ງ​ຄຳ​ຮ້ອງ​ສະໝັກ​ໃໝ່ ​ເວັ້ນ​ເສຍ​ແຕ່​ວ່າ​ໂຮງຮຽນ​ບອກ​ທ່ານ​ວ່າລູກ​ຂອງ​ທ່ານ​ມີ​ສິດ​ສຳລັບ​ສົກຮຽນ​ໃໝ່​ແລ້ວ.  ຖ້າ​ທ່ານ​ບໍ່​ສົ່ງ​ຄຳ​ຮ້ອງ​ສະໝັກ​ໃໝ່​ທີ່​ໄດ້​ຮັບ​ອະນຸມັດ​ໂດຍ​ທາງ​ໂຮງຮຽນ ຫຼື ທ່ານ​ບໍ່​ໄດ້​ຮັບ​ແຈ້ງວ່າ​ລູກ​ຂອງ​ທ່ານ​ມີ​ສິດ​ໄດ້​ຮັບ​ອາຫານຟຣີ, ລູກ​ຂອງ​ທ່ານ​ຈະ​ຖືກ​ຄິດ​ເງິນ​ເຕັມ​ລາຄາ​ສຳລັບ​ອາຫານ.  
7. ຂ້ອຍ​ໄດ້​ຮັບ WIC.  ​ລູກ​ຂອງ​ຂ້ອຍ​ສາມາດ​​ໄດ້​ຮັບ​ອາຫານ​ຟຣີບໍ?  ​ເດັກນ້ອຍ​ໃນ​ຄົວ​ເຮືອນ​ທີ່​ເຂົ້າ​ຮ່ວມ​ WIC ອາດ​ຈະ ມີ​ສິດ​ໄດ້​ຮັບ​ອາຫານ​ຟຣີ ຫຼື ອາຫານ​ລາຄາ​ຜ່ອນ​ໄ​ດ້.  ກະລຸນາ​ສົ່ງ​ຄຳ​ຮ້ອງ​ສະໝັກ.
8. ຂໍ້​ມູນ​ທີ່​ຂ້ອຍ​ໃຫ້​ຈະ​ຖືກ​ກວດ​​ສອບ​ແມ່ນ​ບໍ? ​ແມ່ນ. ພວກ​ເຮົາ​ອາດ​ຈະ​ບອກ​ໃຫ້ທ່ານ​ສົ່ງ​ຫຼັກຖານ​ເປັນ​ລາຍ​ລັກ​ອັກສອນ​ທີ່​ສະ​ແດງ​ລາຍ​ຮັບ​ຄົວ​ເຮືອນ​ທີ່​ທ່ານ​ລາຍ​ງານ. 
9. ຖ້າ​ຂ້ອຍ​ບໍ່​ມີ​ສິດ​​​ຕອນ​ນີ້, ຂ້ອຍ​ອາດ​ຈະ​ສະໝັກ​ໄດ້​ພາຍຫຼັງ​ໄດ້​ບໍ? ​ໄດ້, ທ່ານ​ອາດ​ຈະ​ສະໝັກ​ໃນ​ເວລາ​ໃດ​​ກໍ​ໄດ້​ໃນ​ລະຫວ່າງ​ສົກຮຽນ​.  ຕົວຢ່າງ, ​ເດັກນ້ອຍ​ທີ່​ພໍ່​ແມ່ ຫຼື ຜູ້​ປົກຄອງ​ກາຍ​ເປັນ​ຜູ້​ຫວ່າງ​ງານ ອາດ​ຈະ​ກາຍ​ເປັນ​ຜູ້​ມີ​ສິດ​ໄດ້​ຮັບ​ອາຫານ​ຟຣີ ​ແລະ ອາຫານ​ລາຄາ​ຜ່ອນ​ໄດ້ ຖ້າ​ລາຍ​ຮັບ​ຄົວ​ເຮືອ​ນຫຼຸດລົງ​ຕໍ່າກວ່າ​ຂີດ​ກຳນົດ​ລາຍ​ຮັບ.
10. ຈະ​ເປັນ​ແນວ​ໃດ​ຖ້າ​ຂ້ອຍ​ບໍ່​ເຫັນ​ດີ​ນຳ​ການ​ຕັດສິນ​ຂອງ​ໂຮງຮຽນ​ກ່ຽວ​ກັບ​ຄຳ​ຮ້ອງ​ສະໝັກ​ຂອງ​ຂ້ອຍ? ທ່ານ​ຄວນ​ໂອ້​ລົມ​ກັບ​ເຈົ້າ​ໜ້າ​ທີ່​ໂຮງຮຽນ. ທ່ານຍັງ​ສາມາດ​ຮ້ອງ​ຂໍ​ເອົາ​ການ​ໄຕ່​ສວນ​ໄດ້​ໂດຍ​ການ​ໂທ​ຫາ ຫຼື ຂຽນ​ຫາ: [name, address, phone number, e-mail].
11. ຂ້ອຍ​ສະໝັກ​ໄດ້​ບໍ ຖ້າ​ບາງ​ຄົນ​ໃນ​ຄົວ​ເຮືອ​ນຂອງ​ຂ້ອຍ​ບໍ່​ແມ່ນ​ພົນລະ​ເມືອງ​ສະຫະລັດ? ​ໄດ້. ທ່ານ, ລູກ​ຂອງ​ທ່ານ ຫຼື ສະມາຊິກ​ອື່ນ​ໃ​ນຄົວ​ເຮືອນ​ບໍ່​ຈຳ​ເປັນ​ຕ້ອງ​ແມ່ນ​ພົນລະ​ເມືອງ​ສະຫະລັດ ເພື່ອ​ສະໝັກ​ຂໍ​​ເອົາອາຫານ​ຟຣີ ຫຼື ອາຫານ​ລາຄາ​ຜ່ອນ.  
12. ຈະ​ເປັນ​ແນວ​ໃດ​ຖ້າ​ລາຍ​ຮັບ​ຂອງ​ຂ້ອຍ​ບໍ່​ຄື​ເກົ່າ​ສະ​ເໝີ? ​ໃຫ້​ບອກ​ຈຳນວນ​ທີ່​ທ່ານ​ໄດ້​ຮັບ ​ໂດຍ​ປົກກະຕິ. ຕົວຢ່າງ, ຖ້າ​ໂດຍ​ປົກກະຕິ​ແລ້ວ ທ່ານ​ມີ​ລາຍ​ຮັບ $1000 ​ໃນ​ແຕ່ລະ​ເດືອນ, ​ແຕ່​ທ່ານ​ຂາດ​ວຽກ​ຈຳ​ນວນ​ໜຶ່ງ​ໃນ​ເດືອນ​ຜ່ານ​ມາ ​ແລະ ມີ​ລາຍ​ຮັບ​ພຽງ​ແຕ່ $900, ​ໃຫ້​ຂຽນ​ວ່າ​ທ່ານ​ມີ​ລາຍ​ຮັບ $1000 ຕໍ່​ເດືອນ.  ​ຖ້າ​ໂດຍ​ປົກກະຕິ​ແລ້ວ ທ່ານ​ໄດ້​ຮັບ​ເງິນ​ລ່ວງ​ເວລາ, ​ໃຫ້​ລວມ​ເອົາ​ເງິນ​ນັ້ນ, ​ແຕ່​ຢ່າ​ລວມ​ເອົາ​ມັນ ຖ້າ​ທ່ານ​ເຮັດ​ວຽກ​ລ່ວງ​ເວລາ​​ບາງ​ຄັ້ງ​ຄາວ​ເທົ່າ​ນັ້ນ.  ຖ້າ​ທ່ານສູນ​​ເສຍ​ວຽກ​ເຮັດ ຫຼື ຖືກ​ຕັດ​ຊົ່ວ​ໂມງ​ເຮັດ​ວຽກ​ ຫຼື​ເງິນ​ຄ່າ​ຈ້າງ, ​ໃຫ້​ໃຊ້​ລາຍ​ຮັບ​ປະຈຸ​ບັນ​ຂອງ​ທ່ານ.
13. ຈະ​ເປັນ​​ແນວ​ໃ​ດຖ້າ​ສະມາຊິກ​ຄົວ​ເຮືອນບາງ​ຄົນ​ບໍ່​ມີລາຍ​ຮັບ​ໃຫ້​ລາຍ​ງານ? ສະມາຊິກ​ຄົວ​ເຮືອນອາດ​ຈະ​ບໍ່​ໄດ້​ຮັບ​ລາຍ​ຮັບບາງ​ປະ​ເພ​ດທີ່​ພວກ​ເຮົາ​ບອກ​ໃຫ້​ທ່ານ​ລາຍ​ງານ​ໃນ​ຄຳ​ຮ້ອງ​ສະໝັກ ຫຼື ອາດ​ຈະ​ບໍ່​ມີລາຍ​ຮັບ​ໃດ​ເລີຍ. ​ເມື່ອ​ສິ່ງ​ນີ້​ເກີດ​ຂຶ້ນ,​ ກະລຸນາ​ຂຽນ​​ເລກ 0 ​ໃສ່​ບ່ອນ​ຕື່ມ​ຂໍ້​ມູນ. ​ແນວ​ໃດ​ກໍ​ຕາມ, ຖ້າ​ບ່ອນ​ຕື່ມ​ຂໍ້​ມູນ​​ໃດ​ໜຶ່ງ​ຖືກ​ປະ​ຫວ່າງ​ເປົ່າ, ມັນ​ຈະ​ຖືກ​ນັບ​ເປັນ​ເລກ​ສູນ​​ເຊັ່ນ​ກັນ. ກະລຸນາ​ລະມັດ​ລະວັງ ​ໃນ​ເວລາ​ປະ​ບ່ອນ​ຕື່​ມຂໍ້​ມູນ​ລາຍ​ຮັບ​ຫວ່າງ​ເປົ່າ, ​ເພາະວ່າ​ພວກ​ເຮົາ​ຈະ​ຖື​ວ່າທ່ານ ​ເຈະ​ຕະນາ ປະ​ຫວ່າງ​ເປົ່າ.
14. ພວກ​ເຮົາ​ເປັນ​ທະຫານ. ພວກ​ເຮົາ​ລາຍ​ງານ​ລາຍ​ຮັບ​ຂອງ​ພວກ​ເຮົາ​ແຕກ​ຕ່າງ​ບໍ? ​ເງິນ​ຄ່າ​ຈ້າງ​ພື້ນຖານ ​ແລະ ​ເງິນ​ໂບນັດ​ເປັນ​ເງິນສົດ​ຕ້ອງ​ຖືກ​ລາຍ​ງານ​ເປັນ​ລາຍ​ຮັບ. ຖ້າ ທ່ານ​ໄດ້​ຮັບ​ເງິນ​ອຸດ​ໜູນ​ເປັນ​ເງິນສົດ​ເພື່ອ​ຈ່າຍ​ຄ່າ​ບ່ອນອາ​ໄສຢູ່​ນອກຖານ​ທັບ, ອາຫານ ຫຼື ​ເ​ຄື່ອງນຸ່ງ, ​ເງິນ​ອຸດ​ໜູນ​ນັ້ນ​ຕ້ອງ​ຖືກ​ລວມ​ເປັນ​ລາຍ​ຮັບ​ເຊັ່ນ​ກັນ. ​ແນວ​ໃດ​ກໍ​ຕາມ, ຖ້າ​ບ່ອນຢູ່​ອາ​ໄສ​ຂອງ​ທ່ານ​ແມ່ນ​ສ່ວນ​ໜຶ່ງ​ຂອງ Military Housing Privatization Initiative, ຢ່າ​ລວມ​ເອົາ​ເງິນ​ອຸດ​ໜູນ​ບ່ອນຢູ່​ອາ​ໄສ​ເປັນ​ລາຍ​ຮັບ. ​ເງິນ​ຄ່າ​ອອກ​ສູ້​ຮົບ​ເພີ່ມ​ເຕີມ​ທີ່​ເກີດ​ຈາກ​ການ​ສົ່ງ​ໄປ​ປະ​ຕິ​ບັດ​ໜ້າ​ທີ່​ແມ່ນ​ບໍ່​ໃຫ້​ນັບ​ເປັນ​ລາຍ​ຮັບ​ເຊັ່ນ​ກັນ. 
15. ​ຈະ​ເປັນ​ແນວ​ໃດ​ຖ້າ​ບໍ່​ມີ​ບ່ອນ​ຫວ່າງ​ພຽງພໍ​​ໃນ​ຄຳ​ຮ້ອງ​ສະໝັກ​ສຳລັບ​ຄອບຄົວ​ຂອງ​ຂ້ອຍ?  ຂຽນ​ສະມາຊິກ​ຄົວ​ເຮືອນ​ເພີ່ມ​ເຕີມ​ໃສ່​ແຜ່ນ​ເຈ້ຍ​ແຍກ​ຕ່າງຫາກ ​ແລະ ຕິດ​ຄັດ​ມັນ​​ແຜ່ນ​ເຈ້ຍ​ນັ້ນ​ໃສ່​ຄຳ​ຮ້ອງ​ສະໝັກ​ຂອງ​ທ່ານ. ຕິດ​ຕໍ່​ຫາ [name, address, phone number, e-mail] ​ເພື່ອ​ຂໍ​ເອົາ​ຄຳ​ຮ້ອງ​ສະໝັກ​ທີ​ສອງ.
16. ​ຄອບຄົວ​ຂອງ​ຂ້ອຍ​ຕ້ອງການ​ຄວາມ​ຊ່ວຍ​ເຫຼືອຕື່ມ​ອີກ. ມີ​ໂຄງການ​ອື່ນ​ທີ່​ພວກ​ເຮົາ​ອາດ​ຈະ​ສະໝັກ​ໄດ້​ບໍ? ເພື່ອຊອກຮູ້ວິທີສະໝັກຂໍເອົາ [State SNAP] ຫຼື ຜົນປະໂຫຍດການ​ຊ່ວຍ​ເຫຼືອອື່ນ, ​ໃຫ້​ຕິດ​ຕໍ່​ຫາ​ຫ້ອງການ​ຊ່ວຍ​ເຫຼືອ​ໃນ​ທ້ອງ​ຖິ່ນ​ຂອງ​ທ່ານ ຫຼື ​ໂທ​ຫາ [State hotline number]. 
ຖ້າ​ທ່ານ​ມີ​ຄຳ​ຖາມ​ອື່ນ ຫຼື ຕ້ອງການ​ຄວາມ​ຊ່ວຍ​ເຫຼືອ, ​ໃຫ້​ໂທ​ຫາ [phone number].
ດ້ວຍ​ຄວາມ​ຮັກ​ແພງ, 
 [signature]
